
REP UBLIK A E. SHOIPERISE 

KU VEND I 

PRO.JEKTVENDIM 

Nr. __ ,date 2018 

PER DISA NDRYSHIME NE VENDIMIN E KUVENDIT NR. 166, 

DATE 16.12.2004 "PER MIRATIMIN E RREGULLORES SE KUVENDIT 

TE REPUBLIKES SE SHQIPERISE", TE NDRYSHUAR 

Ne mbeshtetje te nenit 75 pika 2 te Kushtetutes dhe te nenit 117 te Rregullores se Kuvendit. 
me propozimin e nje grupi deputetcsh. 

K U  VEND I 
J REPUBLIKES SE SHQIPERISE 

VEND 0 SJ: 

I. Ne vendimin e Kuvendit nr. 166. date 16.12.2004 ''Per miratimin e Rregullores se 
Kuvendit te Republikes se Shqiperise'·. te ndryshuar, behen keto ndryshime: 

Ncni 1 

Ne nenin 13, pikat 3, 4, 5 dhe 6 ndryshojne si me poshte: 

··3. Keshilli shqyrton kerkesen e prokurorise per dhenien e autorizimit nga Kuvendi per arrestimin, 
heqjen e lirise ne 9faredo lloj forme, ushtrimin e kontrollit personal apo te baneses se nje deputeti. 
Procedura e detajuar parashikohet ne nenet 118 dhe 119 te kesaj Rregulloreje. 
4. Keshilli shqyrton te gjitha 9eshtjet e vlefshmerise se mandatit te deputetit qe lidhen me fillimin 
dhe mbarimin e ushtrimit te mandatit. heqjen dore nga rnandati, kushtet e papajtueshrnerise. sipas 
nenit 70 te Kushtetutes, mungesen pa arsye per me shume se 6 rnuaj rresht ne Kuvend. denimin 
me vendim gjyqesor te formes se prere per krye1:jen e nje krimi. Pas perfundimit te shqyrtimit, 
Keshilli paraqet raportin perkates ne seance plenare brenda 2 javeve. 
5. Keshilli shqyrton rastet e pazgjedhshmerise. sipas nenit 69 te Kushtetutes si dhe ben verifikimin 
e rnandatit te deputetit. i cili zgjidhet gjate legjislatures kur krijohet vakance. mbi bazen e vendimit 
te Komisionit Qendror te Zgjedhjeve. Pas perfundimit te shqyrtimit, Keshilli paraqet raportin 

pcrkates ne seance plenare brenda 2 javeve. 

6. Keshilli, si rregull, mblidhet ne menyren e parashikuar nga kjo Rregullore per komisionet e 

perhershme, me per:jashtim te rasteve kur parashikohet ndryshe. 

Neni2 

Ne nenin 14, shtohet pika 2/1 dhe pikat 3-6 ndryshohen si vijon: 

""2/1. Keshilli analizon vendimet e Gjykates Kushtetuese per kushtetutshmerine e Iegjislacionit qe 

ka nismetare anetaret e Kuvendit, per interpretimin perfundimtar te Kushtetutes, per zgjidhjen e 

mosmarreveshjeve te kompetences. kur Kuvendi eshte pale, per shkarkimin e funksionareve 

kushtetues, te cilet zgjidhen nga Kuvendi. si dhe per rastet kur kerkohet nga jo me pak se 1/5 e 

deputeteve. Procedura e detajuar parashikohct ne nenin 87 te kesaj Rregulloreje. 

3. Keshilli, me kerkesen c komisionit pergjegjes ose te Kryetarit te Kuvendit, shpreh mendimin e 

tij per pajtueshmerine me Kushtetuten dhe me kuadrin ligjor qe ka lidhje me te per nje projektligj 

qe komisioni pergjegjes ose Kryetari i Kuvendit i konsiderojne te rendesishme. 

4. Komisioni pergjegjes, me shumicen e votave te te gjithe anetareve te tij, ose Kryetari i Kuvendit 

rnund te kerkojne mendimin e Keshillit per Legjislacionin. Kerkesa duhet te parashikoje nje kohe 

te arsyeshme shqyrtimi per Keshillin. ne perputhje me kalendarin e punimeve te komisionit 

pergjcgjes dhe te harmonizohet me kalendarin c punimeve te Kuvendit. Ne mbledhjen e Keshillit 

merr pjese relatori i komisionit pergjegjes dhe propozuesi i projektligjit. 

5. Raporti i Keshillit per Legjislacionin i percillet komisionit pergjegjes brenda 3 diteve. Nese 

komisioni pergjegjes nuk merr parasysh mendimin e Keshillit, ai paraqet edhe arsyetimin perkates 

ne raportin per seancen plenare. 

6. Keshilli, si rregull, mblidhet ne menyren e parashikuar nga kjo Rregullore per komisionet e 

perhershme, me perjashtim te rasteve kur parashikohet ndryshe. 

Ncni3 

Pas nenit 27, shtohet neni 27/1 me kete permbajtje: 

·'Neni 2711 

Rendi i dites i seances plenare 

I. Rendi i dites i seances plenare permban c;eshtjet qe jane parashikuar ne kalendarin 3 javor te 

punimeve te Kuvendit dhe qe kane perfunduar shqyrtimin ne komisionet parlamentare. 

2. Per c;eshtje te tjera, te parashikuara ne kete Rregullore, por qe nuk jane pjese e kalendarit, 

Kryetari i Kuvendit dhe/ose Konferenca e Kryetareve miratojne nje rend dite te vec;ante. 

3. Ren di i dites miratohet me urdher te Kryetarit te Kuvendit dhe behet publik te pakten 2 dite 

perpara dates se caktuar per seancen plenare." 

Ncni4 

Ne nenin 55, pika 1 ndryshon si me poshte: 

I. Kuvendi miraton ligje, vendime, rezoluta dhe deklarata. 

2. Kuorumi per yeljen e seances se votimit parlamentar eshte minimalisht 71 deputete. 

3. Aktet e Kuvendit konsiderohen te miratuara kur per to ka votuar "pro" shumica e deputeteve. 

4. Per percaktimin e kuorumit dhe te shurnices se deputeteve, Kryetari i Kuvendit i referohet vetem 

numrit te deputeteve qe kane votuar. 

5. Aktet per te cilat kerkohet shumice e cilesuar per miratirn, kerkojne minimalisht kuorurnin e 

cilesuar, sipas parashikirnit ne Kushtetute apo ne ligj. 

6. Drejtuesi i seances plenare, ne leximin e rendit te <lites, i njofton Kuvendit edhe shurnicen qe 

kerkon votimi i ydo yeshtjeje te saj. 

Ncni5 

Ne nenin 60, pika 1/1 shfuqizohet. 

Neni 6 

Neni 87 ndryshon si me poshte: 

I. Kryetari i Kuvendit ia percjell Keshillit per Legjislacionin vendirnet e Gjykates Kushtetuese 

per: 

a) kushtetutshrnerine e legjislacionit qe ka nismetare anetaret e Kuvendit: 

b) interpretimin perfundimtar te Kushtetutes; 

c) zgjidhjen e rnosrnarreveshjeve te kornpetences, kur Kuvendi eshte pale; 

(() shkarkimin e funksionareve kushtetues, te cilet zgjidhen nga Kuvendi; 

d) rastet kur kerkohet nga jo me pak se 1/5 e deputeteve. 

2. Vendimet e Gjykates Kushtetuese per legjislacionin, merren ne shqyrtim nga Keshilli per 

Lcgjislacionin 30 <lite pas botimit te tyre ne Fletoren Zyrtare. 

3. Keshilli analizon dhe diskuton, sipas percaktimeve te bera ne kete Rregullore, efektet e 

vendimeve te Gjykates Kushtetuese, sipas pikes 1 te ketij neni. Ne perfundirn, Keshilli harton nje 

raport dhe ia paraqet Kryetarit te Kuvendit. 

4. Raporti i Keshillit, kur ymohet e nevojshme, rnund t'i dergohet Gjykates Kushtetuese, Keshillit 

te Ministrave dhe Presidentit te Republikes. 

5. Kur nevojitet man:ja e nismes ligjvenese per plotesime ose ndryshime ne legjislacion, Keshilli i 

paraqet rekomandirnet e nevojshme komisionit pergjegjes dhe nismetarit ose ndermerr vete 

nismen ligjvenese. 

Neni 7 

Neni 118 riformulohet si vijon: 

Ncni 118 

Autorizimi per procedim 

1. Kerkesa per te autorizuar caktimin e mases se sigurimit te arrestit ne burg ose ne shtepi, heqjes 
se lirise ne c;faredo lloj forme, kontrollit personal ose te baneses, i paraqitet Kryetarit te Kuvendit 
nga Prokurori. Kerkesa permban nje relacion te arsyetuar dhe te shoqeruar me provat qe 
mbeshtesin kerkesen. 

2. Kryetari i Kuvendit ia dergon kerkesen dhe dokumentet shoqeruese menjehere per shqyrtim 
Keshillit per Rregulloren, Mandatet dhe lmunitetin si dhe ve ne dijeni Kuvendin dhe deputetin. 

3. Kryetari i Kuvendit pas konsultimit me Keshillin, cakton dy relatore per c;eshtjen, respektivisht 
nga shumica dhe opozita parlamentare. 

4. Deputetit, ndaj te cilit kerkohet autorizimi per procedim, i vihet ne dispozicion kerkesa dhe 
dokumentet qe e shoqerojne ate, si dhe i behet e ditur koha kur Keshilli per Rregulloren, Mandatet 
dhe Imunitetin do te filloje shqyrtimin e kerkeses. 

5. Ne mbledhjen e Keshillit per Rregulloren. Mandatet dhe Imunitetin merr fjalen Prokurori, i cili 
paraqet arsyet e kerkeses drejtuar Kuvendit. Pas paraqitjes se kerkeses, c;do anetar i Keshillit ka te 
drejte t'i drejtoje pyetje Prokurorit. 

6. Pas pergjigjeve te pyetjeve, Kryetari i Kuvendit, i jep ijalen deputetit ndaj te cilit kerkohet 
autorizimi per procedim. Deputeti dhe ose perfaqesuesi i tij ligjor, ka te drejte te paraqese ne 
Keshill, me shkrim ose me goje, shpjegimet dhe verejtjet e tij rreth c;:eshtjes. (:do anetar i Keshillit 
ka te drejte t'i drejtoje pyetje deputetit. 

7. Shqyrtimi i c;eshtjes ne Keshill, kryhet nepermjet nje procedure qe i garanton deputetit, ndaj te 
cilit kerkohet autorizimi per procedirn. te drejten per t'u inforrnuar ne kohe, per t'u pyetur, per t'u 
degjuar. dhe per te bere pyetje ndaj kerkuesve te autorizimit si dhe per te paraqitur shpjegimet e 
t ij. 

8. Perpara diskutimit te c;eshtjes Kryetari i Kuvendit fton dy relatoret te paraqesin vleresimin e 
pergjithshem mbi c;eshtjen qe shqyrtohet. Me pas vijohet me diskutimin ne Keshill. Ne perfundim 
te diskutimit, Keshilli, brenda nje jave, harton raportin per ne seance plenare. Raporti rekomandon 
miratimin ose rrezimin e kerkeses per dhenie autorizimi per procedim. Raporti i Keshillit u 
shperndahet menjehere deputeteve dhe behet publik. 

9. Si rregull, mbledhja e Keshillit, per pikat 6-8 te ketij neni, zhvillohet me dyer te hapura. Keshilli, 
per arsye te mbrojtjes se te dhenave, mund tc zhvilloje diskutimin me dyer te mbyllura. 

10. Shqyrtimi i kerkeses per dhenien e autorizimit per procedim parashikohet per shqyrtim ne 
seance plenare jo me pare se nje jave. por jo me vone se dy jave nga paraqitja e raportit te Keshillit. 

11. Ne seance plenare tjala i jepet ne fillim deputetit, ndaj te cilit eshte paraqitur kerkesa, per te 

dhene shpjegime ose per t'iu pergjigjur pyetjeve te deputeteve. Koha e debatit, kur c;:rnohet e 

nevojshme, percaktohet nga Konferenca c Kryetareve, ne perputhje me nenin 48 te kesaj 

Rregulloreje. Ne perfundim te debatit, pas tjales se kryetareve te grupeve parlamentare, ka te drejte 

te llase deputeti ndaj te cilit kerkohet dhenia e autorizimit per procedim per jo me shume se 10 

minuta. 

12. Kuvendi ne seance plenare, per arsye te mbrojtjes se te dhenave, mund te zhvilloje diskutimin 

me dyer te mbyllura. 

13. Kuvendi vendos me votim te hapur per miratimin ose rrezirnin e kerkeses per dhenie autorizirni 

per procedim. 

14. Ne rastin kur Kuvendi nuk merr vendim per dhenien ose mosdhenien e autorizimit per 

procedirn brenda 3 muajve nga data e paraqitjes se kerkeses perkatese, atehere kerkesa 

konsiderohet e rrezuar nga Kuvendi. 

15. Percaktimet e bera ne kete nen zbatohen edhe ne rastet e dhenies se autorizimit per procedim 

per anetarin e Keshillit te Ministrave. 

Neni8 

Neni 119 ndryshohet si me poshte: 

'"Neni 119 

Procedura ne rastin kur deputeti eshte ndaluar ose arrestuar 

1. Ne rastin kur nje deputet eshte ndaluar ose arrestuar, pa autorizim, ne krye1je e siper ose 

menjehere pas krye1:jes se nje krimi te rende. zbatohen parashikimet e pikave 2-9 dhe 11-13 te 

nenit 118 te kesaj Rregulloreje. 

2. Keshilli, brenda 24 oreve nga njoftimi i Kryetarit te Kuvendit, shqyrton nese ka vend per 

procedirn ndaj deputetit te arrestuar ose te ndaluar dhe harton raportin. 

3. Kryetari i Kuvendit brenda 24 oreve nga paraqitja e raportit therret seancen plenare. 

II. Ky vendim hyn ne fuqi menjehere. 

KRYETARI 

GRAMOZ RU(:I 

